
Erakusketa  
33 Paraleloa

Bidaia gatazkan zehar

Donostiako Udaleko Lankidetza sailak eta Aieteko Kultur Etxeak “33 Paraleloa. Bidaia gatazkan
zehar”  erakusketa  aurkeztuko  dute  eta irailaren  9tik  urriaren  31ra  bisitatu  ahal  izango  da
kulturgune honetan bertan.

33 Paraleloa misterioarekin lotu ohi da, baina gerrarekin topo egitea dugu errazena. Erakusketa hau egin duten

kazetari,  argazkilari  eta  kamerariek  urteak  daramatzate  33  Paraleloa  zeharkatzen,  Mendebaldeko  Saharatik

Ekialdeko Balutxistaneraino doan ibilbidea, bide honetan, gerra, gosetea eta bidegabekeriaren ondorioz beren

etxeetatik  kanporatutako  pertsonak  etengabe  aurkitu  dituztelarik.  Hauek  Mendebalderantz  doaz  beti,  gure

kontrako norabidean. Azken finean, zer egin gerrak zure etxeko atea jo eta bota egiten duenean?

Argi  izpirik  iristen  al  da  munduko  leizerik  sakonenera?  Nolakoak dira  hango etxeak  eta  basamortuak?  Eta

haietan bizi direnak?  Erakusketa honetan, argazki-kazetaritzako profesional  entzutetsuen eskutik, Siria, Libia,

Palestina, Irak, Kurdistan, Afganistan... zeharkatuko ditugu. 

"33 Paraleloa” lanak gertuko begirada bat eskaini eta hausnartzeko gonbita luzatzen digu. Eta modu berezian

egiten du, ikusi, entzun eta ukitu daitekeen erakusketa baita. Argazkiak, dokumental bat eta errealitate horiek

hobeto sentitzen eta ezagutzen lagunduko diguten hainbat objektu jasoko ditu. Hala, Afganistango burkak, estatu

islamikoko txanponak, Sahara Espainiako kolonia zeneko dokumentazioa, talibanek borrokan erabiltzen dituzten

sandaliak eta kazetariek euren lanean erabiltzen dituzten kaskoak eta txalekoak ikusi ahal izango ditugu. 

Ronak  Press  irabazi-asmorik  gabeko  elkarteak ekoitzi  du  33  Paraleloa  proiektua. kazetaritza  dute gure

errealitatearen konplexutasuna ulertzeko tresna,  informazio-korrontetik kanpo dauden istorioak kontatzeko grina

duten profesionalak dira, betiere giza eskubideen urraketan eta gatazketan arreta jarrita.

Hala,  33 Paralelo erakusketan,  Karlos Zurutuza, Jewan Abdi,  Gilad Sade eta Andoni Lubaki  profesional

ezagunen lana ikusi ahal izango dugu;  azken honek bi domina irabazi ditu Moscow International Foto Awards

ospetsuan, Sirian egindako lanagatik.

BISITA GIDATUAK

Erakusketak, gainera,  Karlos Zurutuza eta Andoni Lubakiren bisita gidatuak eskainiko ditu. Bisitak euskaraz

eta gaztelaniaz izango dira, eta aldez aurretik izena eman beharko da lekua erreserbatzeko:

 lankidetza  @donostia.eus   / 943481471 

Irailak 18 

10:30-11:45 (Euskara) / 12:00-13:15 (Gaztelania) / 17:00-18:15 (Euskara) / 18:30-19:45 (Gaztelania)

Irailak 19 
10:30-11:45 (Euskara) / 12:00-13:15 (Gaztelania)

 

EGILEAK

 

Karlos Zurutuza erreportari independentea da eta gatazkak nahiz giza

eskubideen urraketak jorratzen ditu 33 paraleloan zehar,

Mendebaldeko Saharatik Ekialdeko Balutxistaneraino. Radar 

kanpoko istorioak ditu gustukoen eta ia bi hamarkada eman ditu 

haien bila. Topatzen dituenean, bertako nahiz nazioarteko medioetan 

argitaratzen ditu, hots, Gara, Argia, Berria, The Guardian, The 

Independent, Al Jazeera, Haaretz, Politico… Argia eta Rikardo 

Arregi sariak jaso ditu, bai eta NAB Reporting Award izenekoa. Hiru

libururen egilea ere bada. 

mailto:lankidetza@donostia.eus
mailto:lankidetza@donostia.eus


 

Andoni Lubaki Magreben eta Ekialde Hurbilean mugitzen den 

fotokazetaria da. Azken hamar urteotan hango gertakizun nagusiak 

jarraitu eta jorratu ditu Gara, Argia, AP, AFP, Newsweek, The

Middle East Eye eta antzeko medioetan. Jasotako sarien artean, Chris

Hondros eta Picture of the Year topa daitezke eta berriki irabazi 

dituen bi domina Moscow International Foto Awards ospetsuan, 

Sirian egindako lanagatik. 2016an estatuko fotokazetari 

garrantzitsuenen artean aukeratu zuten eta bere lana Círculo de 

Bellas Artes, Palau Robert eta Kopenhageko Nazioarteko Festibalean

erakusteko aukera izan du. 

Jewan Abdi kameragile eta albiste produktorea da BBC kanalean. 

Bere jardun nagusia Irak, Siria, Libano eta Turkian garatu du, 

Ekialde Hurbileko gatazketan eta Estatu Islamikoaren kontrako 

gudan fokoa jarriz. Siriako kurdua denez, ezagutza eta sarbide 

ezinhobeak ditu istorioen bihotzetara iristeko. Jasotako aitorpen 

anitzen artean bi Emmy sari ditu, bai eta One World Award eta Chil-

dren in Conflict ospetsuak.

Gilad Sade argazkilari eta dokumentalista ibiltari bat da. 

Zisjordanian jaio eta hazi zen, Israel-Palestinako gatazkaren toki 

beroenetako batean. Korapilo politikoak bere ikusmirak bortizki 

astindu ostean, bere jaioterritik alde egitea erabaki zuen. Egun giza 

eskubideen urraketak salatzen ditu bere kamarak, eta bizitza 

dokumentatu du Palestinan, Kosovon, Transnistrian eta Nagorno 

Karabajen. 2021ean bere lehen argazki liburua plazaratu du.

Egileekin elkarrizketak egiteko kontaktua:

Andoni Lubaki.   Tlf: 639462183


